
IDAZKARI NAGUSIARI

USOAK KUDEATZEKO PLANARI BURUZKO KONTROL MOZIOA

Marta Huarte Paño Irabazi  Donostia udal  taldeko zinegotziak  honako KONTROL MOZIO hau

aurkeztu dut, Udalbatzaren Organo Araudiaren 98. artikulua oinarri hartuta. Hilabete honetan

GUNE  PUBLIKOEN  Batzordean  usoen  populazioa  kudeatzeko  planari  buruz  aurkeztutako

interpelazioaren ondorio da mozioa.

JUSTIFIKAZIOA

Aurtengo abuztuaren 13an, Donostiako usoak harrapatu eta kontrolatzeko zerbitzua kontratatzeko

espedientea onartu zuen Tokiko Gobernu Batzarrak.

Gizarteak gero eta sentsibilizazio handiagoa du animaliak errespetatzearen inguruan, eta, horren

ondorioz,  beharrezkoa  da  printzipio  horiek  sartzea  eguneroko  jardunean  administrazioa

kudeatzean. Usoak harrapatu eta akabatzea, krudela eta ez-eraginkorra izatetik harago, animalien

babesari buruzko legeen aurkakotzat jo daiteke.

L’agencia de Salut Pública i  el  museu d´História natural de Catalunya-k egindako txosten batean

egiaztatu  bezala,  2009.  urtean,  Bartzelonako  usoen  populazioa  %  95  hazi  zen  1991  eta  2006

bitartean, harrapatze eta gasifikazio metodoa erabili  arren. Ikerketaren arabera,  metodoa ez da

eraginkorra, normalean, ale gazteenak eta gaixoenak geratzen direlako harrapatuta;  ar nagusiek,

berriz, lehia txikiagoarekin ugaltzen jarraitzen dute.

Gure udal taldeak uste du usoen populazioa modu etikoan kontrolatu beharra dagoela. Eta alde

horretatik, jaiotza tasa kontrolatzea nahiago dugu, pentsu antikontzeptiboa emanda. Gero eta udal

gehiago  ari  dira  kontrol  modu  etikoaren  aldeko  apustua  egiten. Sevillan,  Cadizen,  Gasteizen,

Bartzelonan,  Lleidan eta Kataluniako hogei  bat  udalerritan,  nikarbazina erabiltzean oinarritutako

esperientziak  dituzte  jada. Arlo  horretako  adituek  bermatzen OVIPSTOP merkataritza  izenarekin

saltzen den farmako horren eragingarritasuna (albaitaritzan erabiltzeko botika espezialitate bat),

berariaz, hiriko usoetarako antisorgailu moduan erabiltzen den bakarra< 

Hainbat proba zientifikok bermatzen dute metodo horren arrakasta, eta, horren arabera, farmako

hori erabiltzeak biztanleria % 30 eta % 50 artean murriztuko luke urtebetean, eta, lau edo bost

urtean, % 70 eta % 80 bitartean. Gainera,  botikak ez du uzten ekosistemari  eragin diezaiokeen

hondakinik eta ez die kalterik eragiten pertsonei eta ingurumenari, eta arriskuak oso txikiak dira

(zero arriskutik hurbil), pentsua hedatzea behar bezala kontrolatuz gero. 

Bestalde,  pertsonek  edo  beste  animaliek  ustekabean  kontsumituz  gero,  produktuaren  kantitate

izugarriak  kontsumitu  beharko  lituzkete,  ondorio  kaltegarriak  jasateko. Kontuan  izan  behar  da

produktua  egunero  kontsumitzea  ia  ezinezkoa  dela,  eta,  are  gutxiago,  arazoak  sortu  lezakeen

kantitaterik.

Orain  arte,  ez  da  egon  Donostiako  uso  kopuruaren  inguruko  ikerlan  fidagarririk,  ez  eta  azken

urteotan izan duen bilakaeraz ere, are gutxiago, biztanle kopuruaren arabera, usoen populazio ezin

hobea zein den zehaztekorik ere. Beraz, ez dago usoak kudeatzeko planik, horiek hiltzeaz gain. 

Batzordean,  zinegotzi  ordezkariak  esan zuen hiriko usoen erroldari  buruzko azterketa egiten ari

direla. Horrez gain, Osasun Publikoaren eta Animalien Ongizatearen Zerbitzua datorren urterako

sentsibilizazio kanpainak egitea proposatu duela gaineratu zuen. Izurritzat hartzen ditu usoak, eta ez

du kopurua ezagutzen. Bestalde, adierazi zuzenez, nikarbazina ez dute jotzen biozidatzat, ez baita

hori, albaitariek kudeatu behar duten farmakoa baizik.

Elkarrekin Donostiakoen ustez, harrapatzea eta hiltzea ohiko metodo ez-eraginkor eta batere ez-

etikoaren  aurrean,  usoen  populazioa  kudeatzeko  plan  bat  beharrezkoa  da,  eta  nikarbazina

Donostian erabiltzea kontuan hartu beharreko metodoa da... Hori guztia parte hartzeko programa

bati lotu behar diogu, herritarrek usoei elikagaiak murrizteko neurrietan parte har dezaten, bai eta

metodo etikoagoen berri eman ere.

KONTROL MOZIOA

1.  Donostiako Udalbatzak udal Gobernuari hertsatuki eskatzen dio Donostiako usoak kudeatzeko

plan bat egiteko.

2. Donostiako Udalbatzak udal Gobernuari hertsatuki eskatzen dio proiektu bateratu bat garatzeko

erakunde animalistekin, auzo elkarteekin eta herritarrekin batera, elikagaiak lortzea mugatzea eta

nikarbazinaren bidez kontrolatzea jasota.

3. Donostiako Udalbatzak udal Gobernuari hertsiki eskatzen dio usoak harrapatu eta hiltzea ez diren

beste aukera batzuk aztertzeko, esate baterako, pentsu antikontzeptiboa erabiltzea.

4. Donostiako Udalbatzak Gobernu taldeari hertsatuki eskatzen dio saiakera esperientzia bat egitea,

nikarbazina botikadun pentsua erabiltzea aztertzeko, usoak kontrolatzeko, 2017an Gobernuak berak

egin zuen bezala, bai eta Gipuzkoako Aldundiari beharrezko informazioak eskatzeko ere.

Sinatua: Marta Huarte,

Elkarrekin Donostia udal taldearen zinegotzia.


